
TITEL:  Geregtigheid  

KORT BESKRYWING:Die heel basiese evangelie-Geregtigheid, redding, geloof

SKRIFLESING:  Rom1:16,17; Amos 2:1-4

TEKSVERSE: Rom 1:16,17: Want ek skaam my nie oor die evangelie van Christus nie, want dit is ‘n krag van God tot redding vir elkeen wat glo,eerste vir die Jood en ook vir die Griek. Want die geregtigheid van God word daarin geopenbaar uit geloof tot geloof, soos geskrywe is: Maar die regverdige sal uit die geloof lewe.

1.  INLEIDING / AGTERGROND:
· Baie dankie vir die verjaarsdagwense en geskenke!

· My grootste wens? Almal van u/ons werklik deel sal hê aan die ewige lewe. Dan was lewe suksesvol

· Hoekom? Daar is so baie evangelies vandag. So baie wat in Christendom mens se aandag gevange kan neem. Baie fokusse. Inligtingsontploffing tref ook christendom. Baie dwalinge en klemverskuiwinge. Miskien die gevaarlikste ons voorspoed.

· Mt 16:26: Want wat baat dit ‘n mens as hy die hele wêreld win, maar aan sy siel skade ly? Of wat sal ‘n mens gee as losprys  vir sy siel?

· Waaroor handel die Evangelie van Christus? (Laat mense dink- skryf neer)

· Romeine beste opsomming van wat Evangelie is.

· Paulus 57nC in Korinthe, skryf vir Christene in Rome oor wat die Evangelie is wat hy verkondig.

· Opsomming is Rom 1:16,17 (lees)

2.  Geregtigheid: (dikaiosune)
· Evangelie gaan oor die geregtigheid van God

· DIE geregtigheid van God (EEN manier)

· Het jy geregtigheid voor God?  Sonder geregtigheid kan niemand voor God staan nie.(Bruilofskleed)

· Twee begrippe : God se geregtigheid; Hoe God geregtigheid meedeel en Self regverdig bly.

· Eienskap van God om reg en regverdig te wees, getrouheid en waarheid in ooreenstemming met Sy karakter en beloftes. Evangelie is nie noodplan nie.

· As ons geregtigheid nie oorvloediger is as die van die skrifgeleerdes en Fariseers nie, sal ons nooit die koninkryk vd hemele ingaan nie (Mt 5:20)
· Romeine beskrywe 2 paaie na geregtigheid : Een wat werk en een wat nie werk nie. Een is die geregtigheid deur die wet wat Israel probeer het, maar nie gewerk het nie. Ander een is geregtigheid deur die geloof.

· Regsterm : Die Regter wat regverdig verklaar in die hof. Praat nie van ‘n morele verandering nie, maar van ‘n toegekende status. Staan beide vir God se gawe en ons status.

· As God ons dan vrygespreek het - wie sal ons veroordeel? (Rom 8:33)
· As jy nie die vryspraak/geregtigheid  het nie is jy verlore : Jood of Griek.

3.  Redding : (Soteria) Verlossing, bewaring redding

Redding kom na/van geregtigheid

· Word gebruik vir verskillende dinge: Verlossing uit gevaar; Oorwinning oor vyande; Genesing van die liggaam; Vergifnis van sonde;  Vryheid van ‘n gevangenis; Vrymaking van krygsgevangenskap; Verlossing van toorn of woede; Verlossing by die wederkoms; Die ewige lewe

· Hier in Romeine - verlossing van die wraak van God oor sonde. Somtotaal van God se seëninge wat ons toegereken word in Christus - beginnende by al die heil wat reeds in OT belowe is.

· Sonder redding is alles verlore - wat sal ‘n mens gee as losprys vir jou siel??

· Evangelie : Goeie nuus

· Krag van God - Dunamis : Vermoë, Mag, Magtige werke, wonderwerke

· Hieroor is Paulus trots

· Paulus skaam hom nie : Hoekom sou hy hom moes skaam? Dis die verhaal van ‘n verworpe Man wat ‘n skandedood gesterf het - wat op die oog af nie eers vir Homself kon sorg nie?

· Die eenvoud en dwaasheid van die kruisboodskap van X wat gesterf het toe Hy ‘n prys betaal het vir skuld wat Hy nie aangegaan het nie. (Hoe vergelyk dit met al die nuwe evangelies wat ons hoor?)

· Hy weet uit ervaring dit werk: vir elkeen wat glo : Jood en Griek

· God is bo-natuurlik : Netso Sy redding. Dit verander jou lewe/omstandighede bo-natuurlik

4. Deur Geloof :  (Pistis) Vaste oortuiging gebaseer op gehoor.: Vertroue, betroubaarheid,, belofte van hoë trou (fidelity)

· Geregtigheid net deur geloof : Aandrang van Paulus. Geloof is die pad na God.

· Uit geloof tot geloof : Al die pad geloof

· Toetree deur die geloof en daarna leef deur die geloof.

· Hab 2:4 : regverdige sal uit die geloof lewe.

· Profeet op sy wagtoring om te sien wat sal God sê. Dis die openbaring: Regverdige leef deur die geloof.

· Redding vir die heiden en Jood op presies dieselfde wyse

· Ons ervaar die seëninge van God en verstaan Sy weë alleen deur geloof in God. (Sien Heb 11:3 Deur geloof verstaan ons-)

· Sulke geloof verander jou lewe. Geloof wat nie vrug dra nie is ‘n valse geloof (Jak 1:14) en kan nie red nie.

5.  Slot: Hoe verstaan & beleef jy die evangelie?

· Watter vrug in jou lewe ?

· Het jou lewe verander?

· Het jy redding?

· Het jy geregtigheid?

